
(bax səhifə)

Montrö sazişinin pozulması  
heç kimə fayda gətirməz   

Türkiyənin Milli Müdafiə naziri Hulusi Akar bildirib ki, Montrö sazişinin 
müddəalarının, mövcud status-kvonun pozulması heç kimə fayda gətirməz.

Nazir qeyd edib ki, Montrö Konven-
siyasının şərtlərinə əməl olunmasının 

tərəfdarıdırlar: “Bu çərçivədə çalışmalarımızı 
davam etdiririk. İndiyədək olduğu kimi  
Montrö boğazlar konvensiyasının 19, 20 
və 21-ci maddələrinin tətbiqini davam 
etdirəcəyik. Ukrayna və Rusiya ilə bizim yax-
şı əlaqələrimiz var. Baş verənləri narahatlıqla 
izləyirik. Ölüm halları bizi kədərləndirir. Pre-
zidentimiz bu barədə konkret danışıb. Bütün 
tariximiz ərzində olduğu kimi, bu gün də 
ölkələrin ərazi bütövlüklərini, suverenliklərini 
dəstəkləyirik. Ukraynaya münasibətdə də 
eyni mövqedəyik. Arzumuz ən qısa zamanda 
məsələnin diplomatik yolla həllidir”.

“Xalq qəzeti”

Qələbədən – qələbəyə

Təbii ki, bu tarixi qələbə xalqımıza asanlıqla 
başa gəlmədi. 30 il davam edən Ermənistan – 
Azərbaycan, Dağlıq Qarabağ münaqişəsi dünyada 
baş alıb gedən ikili standartların, islamofobiyanın, 
ermənipərəstliyin mövcudluğu ucbatından öz 
həllini tapmırdı. Bir sıra beynəlxalq təşkilatların 
ölkəmizə qarşı qərəzli münasibəti, işğalçını öz adı 
ilə çağırmağa cürət etməməsi, xüsusilə, problemin 
nizamlanmasında vasitəçilik missiyasını üzərinə 
götürmüş ATƏT-in Minsk qrupunun ermənipərəst 
mövqeyi, münaqişənin dondurulmasına çalışma-
sı işğalçı Ermənistanı qonşu dövlətin daha çox 
ərazisini zəbt etməyə şirnikləndirirdi. Beynəlxalq 
hüquq normalarına açıq şəkildə hörmətsizlik edən 
Ermənistan getdikcə daha da həyasızlaşır, “böyük 
Ermənistan” dövləti yaratmaq ideyasını reallaşdır-
mağa cəhd edirdi.

Prezident İlham Əliyev münaqişənin dinc 
vasitələrlə, danışıqlar masası arxasında həllinə 
çalışırdı. Dövlətimizin başçısı effektiv diplomatik 
fəaliyyəti ilə hər dəfə buna nail olmağa yaxınlaşan 
anda Ermənistan rəhbərliyi müxtəlif vasitələrlə da-
nışıqlar masasından uzaqlaşırdı. Dövlət başçımız 

siyasi fəaliyyətində münaqişə boyunca bütün apa-
rıcı beynəlxalq təşkilatlarla əməkdaşlığa üstünlük 
verdi və problemin həlli üçün zəngin hüquqi baza 
hazırladı. Bu uğurlu diplomatik fəaliyyətin nəticəsi 
olaraq, dünyanın aparıcı beynəlxalq təşkilatları–
BMT Baş Assambleyası, Qoşulmama Hərəkatı, Av-

ropa Şurası, Avropa Parlamenti, İslam Əməkdaşlıq 
Təşkilatı, digər qurumlar Ermənistan ordusunun 
işğal etdiyi Azərbaycan ərazlərindən qeyd-şərtsiz 
çıxması barədə qətnamələr qəbul etdi. 

(ardı 3-cü səhifədə)

Azərbaycanın Ermənistan üzərində qa-
zandığı tarixi qələbədən bir ildən artıq vaxt 
keçir. Bu müddət ərzində Qarabağda aparılan 
yenidənqurma və bərpa işləri ölkəmizin iqtisa-
di qüdrətini bir daha dünyaya nümayiş etdirir. 
Qısa müddət ərzində iri layihələrin – avtomobil 
və dəmir yollarının bərpası, enerji sisteminin 
yenidən qurulması, mürəkkəb relyefə malik 
Qarabağda – Füzuli, Zəngilan və Laçın rayon-
larında hava limanlarının, eləcə də tunellərin 
tikintisi, xəstəxana, məktəb və yaşayış 
komplekslərinin təməlinin qoyulması və digər 
sahələrdə geniş start götürən tikinti-bərpa 
işləri tarixi qələbəmizin nəticəsidir. Artıq dünya 
ictimaiyyəti də regionda yeni reallıqların şahidi-
dir. Düşmən üzərində qazandığımız şanlı qələbə 
ölkəmizi qələbədən-qələbəyə aparır.

Birinci vitse-prezident Mehriban Əliyeva 
rəsmi “Instagram” səhifəsində  

Od çərşənbəsi münasibətilə paylaşım edib 

Birinci vitse-prezident Mehriban Əliyeva rəsmi “Instagram” səhifəsində 
Od çərşənbəsi münasibətilə fotolar və video paylaşıb.

AZƏRTAC xəbər verir ki, paylaşılan  
videoda Azərbaycan Respublikasının  

Prezidenti İlham Əliyev deyib:   
“Od çərşənbəniz mübarək!”.

Ukraynanın Aİ-yə üzvlük 
ərizəsi Brüsseldə rəsmi 

olaraq qeydə alınıb  
Ukraynanın Avropa İttifaqına üzvlüyü üçün ərizəsi 

artıq Brüsselə çatdırılıb və rəsmi qeydiyyata alınıb.

Ukrayna prezidenti Volodimir Zelenski deyib: " Biz bunu 
30 ildir gözləyirik. Bu gün mən Ukraynanın Avropa İttifaqına 
üzvlüyü üçün ərizə imzaladım. Mübarizədə biz Avropada 
hamı ilə bir yerdə olmaq haqqımızı qazandıq. Ərizə artıq 
Brüsselə çatdırılıb, rəsmi qeydiyyatdan keçib. Vaxt gəldi". Sergey Lavrov: Avropa ölkələrində ABŞ-ın nüvə 

silahlarının mövcudluğu qəbuledilməzdir 
Rusiya belə hesab edir ki, Avropa 

ölkələrinin ərazisində ABŞ-ın nüvə silah-
larının yerləşdirilməsi qəbuledilməzdir, 
bu silahları ABŞ-a geri qaytarmağın 
vaxtıdır.

Rusiyanın xarici işlər naziri Sergey 
Lavrov deyib: “Nüvə silahının yayılmama-
sı barədə müqavilənin müddəalarına zidd 
olaraq bir sıra Avropa ölkələrinin ərazisində 
hələ də ABŞ-ın nüvə silahlarının olması bizim 
üçün qəbuledilməzdir. NATO-nun qeyri-nüvə 
ölkələri ilə birgə nüvə missiyaları davam edir. 
Bu missiyalar çərçivəsində Rusiyaya qarşı 
nüvə silahının tətbiqi ssenariləri işlənir. Bu 
silahları ABŞ-a geri qaytarmağın və Avropa-

da bununla bağlı bütün infrastrukturu ləğv 
etməyin vaxtıdır”.

“Xalq qəzeti”

Qələbədən-qələbəyə

(əvvəli 1-ci səhifədə)
Avropa İttifaqı ilə paraflanmış 

sənəddə sərhədlərimizin toxunulmazlı-
ğına, suverenliyimizə və ölkəmizin ərazi 
bütövlüyünə dəstək göstərildi. Bütün bunlar 
münaqişənin həlli üçün hüquqi əsaslar idi. 
Ölkə başçısı apardığı düşünülmüş strategi-
ya sayəsində dünya birliyinə sübut etdi ki, 
Qarabağ əzəli Azərbaycan torpağıdır! 

Digət tərəfdən, Azərbaycanın getdikcə 
artan iqtisadi qüdrəti və siyasi nüfu-
zu sayəsində Ermənistan beynəlxalq 
layihələrin autsayderinə çevrildi. Eyni 
zamanda, bütün regional layihələrdən 
təcrid olundu. Dünyanın aparıcı şirkətləri, 

o cümlədən, qüdrətli dövlətləri investisiya-
nı, ilk növbədə, davamlı sabitliyi, iqtidar-
xalq həmrəyliyi olan ölkələrə qoyurlar. 
Ermənistandan fərqli olaraq , Azərbaycan 
transmilli layihələr ilə regionda tamamilə 
yeni mənzərə yaratdı. Ölkəmiz regionun 
enerji xəritəsini, nəqliyyat xəritəsini yenidən 
tərtib etdi. Azərbaycanın təşəbbüsləri 
təkcə xalqımızın deyil, bir çox ölkələrin 
maraqlarını təmin edir, o cümlədən, region 
ölkələrinin. Bu baxımdan, Azərbaycanın, 
beynəlxalq nüfuzu getdikcə gücləndi. 
Ermənistan isə işğalçı ölkə kimi yerində 
sayırdı. Buna baxmayaraq, həm işğalçı-
ya, həm də işğala məruz qalmış ölkəyə 

eyni münasibət bəslənilməsi nəticəsində 
beynəlxalq təşkilatların qəbul etdikləri 
qətnamələr kağız üzərində qaldı. Ötən 
dövr ərzində Azərbaycan sülhməramlı 
mövqe nümayiş etdirərək daim beynəlxalq 
hüquqa sadiqliyini təsdiqiləmiş və 
münaqişənin danışıqlar vasitəsilə həllinə 
çalışmışdır. Digər bir mötəbər beynəlxalq 
təşkilat – BMT Təhlükəsizlik Şurası 
münaqişənin beynəlxalq hüquq normaları 
çərçivəsində həlli istiqamətində 4 qətnamə 
qəbul etsə də , işğalçı Ermənistana təzyiq 
göstərməkdə acizlik nümayiş etdir-
miş, tərəfləri sülhə çağıran bəyanatlar 
verməklə işini bitmiş hesab etmişdir. BMT 
Təhlükəsizlik Şurasının Ermənistan silahlı 
qüvvələrinin işğal olunmuş Azərbaycan 
ərazilərindən dərhal çıxarılmasını tələb 
edən 4 qətnaməsi icra olunmadan 27 il 
kağız üzərində qalmışdır. 

Dövlət başçımızın düzgün 
müəyyənləşdirdiyi xarici siyasət kursu 
Ermənistanın işğalçılıq siyasətini ifşa 
edirdi. Artıq nüfuzlu beynəlxalq təşkilatlar 
da Prezident İlham Əliyevin tutarlı faktları 
qarşısında aciz  qalırdı. Xüsusilə qeyd 
edilməlidir ki, 15  fevral 2020-ci ildə keçi-
rilmiş Münxen Təhlükəsizlik  Konfransında 
dövlət başçımızın arqumentləri həm 
Ermənistana, həm də havadarlarına 
ciddi zərbə oldu. Konfrans çərçivəsində 
Azərbaycanın və Ermənistanın dövlət 
başçılarının iştirakı ilə keçirilmiş 
Ermənistan–Azərbaycan, Dağlıq Qarabağ 
münaqişəsi ilə bağlı panel müzakirələrində 
Ermənistanın işğalçılıq siyasəti və ya-
lanlar üzərində qurulmuş dövlətçilik tarixi 
tamamilə tənəzzülə uğradı. Dövlət başçı-
mızın həmin tədbirdəki çıxışları, moderato-
run suallarına verdiyi səlis cavabları tarixi 
sübutlara, beynəlxalq hüququn norma və 
prinsiplərinə istinad olunmaqla, həm də 
diplomatik ustalıqla iştirakçıların diqqətinə 
çatdırılmışdır.

Hər dəfə Ermənistanın siyasi rəhbərliyi 
Qarabağla bağlı olan tarixi və hüquqi 
faktları özlərinə sərf edən şəkildə şərh edir 
və dünya ictimaiyyətini də bu yalanlara 
inandırmağa çalışırdı. Ancaq bu dəfə iş-
ğalçı ölkənin siyasi rəhbərliyi bu görüşdən 
qaça bilmədi. Bu dəfə yalan nə ayaq tutdu, 
nə də yeridi. Bu görüşün məhz Münxen 
konfransında baş tutması Azərbaycan 
üçün daha çox vacib idi. Daha dəqiq 
desək, Qarabağın işğaldan azad edilməsi 
yolunda Ermənistana və havadarlarına 
ciddi zərbə idi. Necə deyərlər, düşmən 
üzərində gələcək qələbənin başlanğıcı idi. 
Ona görə ki, konfransın işində Avropanın 

və dünyanın bir sıra beyin mərkəzləri, 
təhlükəsizlik üzrə mütəxəssislər, tarixçilər 
və siyasətçilər iştirak edirdilər. Belə bir 
tərkibə malik olan auditoriyaya Qarabağla 
bağlı olan faktların olduğu kimi çatdırılması 
daha məqsədəuyğun və strateji cəhətdən 
vacib idi.

Prezident İlham Əliyevin paneldəki 
müzakirələr zamanı söylədiyi faktlar 
Ermənistan rəhbərliyini çətin vəziyyətə sal-
dı. Dövlət başçımızın münaqişənin tarixi ilə 
bağlı çıxışında səsləndirdiyi “Münaqişənin 
necə həll edilməsi haqqında danışmaq 
üçün, hər şeydən öncə, biz geriyə qayıtma-
lı və məsələnin tarixinə baxmalıyıq. Dağlıq 
Qarabağ Azərbaycanın tərkib hissəsidir. 
Bu, tarixi həqiqətdir və beynəlxalq hüqu-
qun normalarına əsaslanır. Azərbaycanın 
ərazi bütövlüyü bütün dünya tərəfindən 
tanınır. Dağlıq Qarabağ bizim ölkənin ayrıl-
maz tərkib hissəsidir” – fikri böyük maraqla 
qarşılandı. 

Xankəndinin ermənilərə məxsus bir 
şəhər olmasını hər vəchlə əsaslandırmağa 
çalışan Ermənistan baş nazirininin fikirlərini 
Prezident İlham Əliyev bir daha tarixi 
faktlarla alt-üst edərək bildirdi: “Paytaxtın 
qədim adı Xankəndidir – Xanın kəndi. 
Stepanakert, çünki Şaumyanın adı Stepan 
idi, kert Ermənistanda şəhər deməkdir, elə 
deyilmi? Stepanakert həmin bolşevikin adı 
ilə adlandırılıb. Bu, bir daha onu sübut edir 
ki, həmin ərazilərdə heç bir erməni tarixi 
irsi yoxdur və mənim başladığım məqama 
gəldikdə, bu tarixi məsələ münaqişənin 
necə həll olunmalı olduğunu başa düşmək 
üçün mühümdür”.

Bundan sonra beynəlxalq ictimaiyyətdə 
Ermənistanın yalanlarına inamsızlıq yaran-
dı. Təsadüfi deyil ki, Ermənistan üzərində 
qazandığımız qələbənin məhz Münxendən 
başlandığını inamla deyirik. 2020-ci ilin 
Tovuz hadisələrində Ermənistan ordusu-
nun susdurulması həmin il noyabrın  10-da 
işğalçı ölkənin kapitulyasiya aktını imzala-
mağa məcbur edilməsi qələbəyə aparan 
yolun davamı idi. Baxmayaraq ki, həmin 
vaxta qədər 2016-cı ilin Aprel döyüşlərində 
və Naxçıvandakı Günnüt kəndinin azad 
edilməsi yolunda silahlı qüvvələrimizin 
qəhrəmanlığı Ermənistan üçün ibrət 
olmadı. 

Son illər ölkəmizin müdafiə sisteminin 
möhkəmləndirilməsi, silahlı qüvvələrdə 
aparılan islahatlar və bunun nəticəsi olaraq 
baş verən keyfiyyət dəyişiklikləri Prezident, 
müzəffər Ali Baş Komandan İlham Əliyevin 
ordu quruculuğundakı davamlı fəaliyyətinin 
nəticəsidir. Azərbaycan Ordusu maddi-tex-

niki təchizat, döyüş hazırlığı və döyüş ruhu 
baxımından, eyni zamanda, ən müasir 
silahlarla təmin olunması baxımından 
tam üstünlüyə malikdir. Bu gün rəşadətli 
ordumuz istənilən tapşırığı yerinə yetirmək 
iqtidarındadır. 44 gün davam edən Vətən 
müharibəsində də əsgər və zabitlərimiz 
yüksək mənəvi-psixoloji keyfiyyətlər 
göstərdi. 

Qazandığımız rəşadətli qələbə ilə 
Ermənistanın uzun illər davam edən işğal-
çılıq siyasətinə son qoyuldu. Qəhrəman 
hərbçilərimizin şücaəti, rəşadəti hesabına, 
şəhidlərimizin qanı-canı bahasına bütün 
dünya Azərbaycanın tarixi qələbəsinin, 
Vətənin hər qarış torpağının müdafiəsi uğ-
runda canından keçməyə hazır olduğunu 
gördü. Müxtəlif dairələrdən olan müntəzəm 
təzyiq və təhdidlərə rəğmən Azərbaycan öz 
haqq işi uğrunda mübarizəsini sona qədər 
davam etdirdi və zəfər çaldı. Azərbaycan 
Ordusu öz qəhrəmanlığı və peşəkarlığı 
ilə təkcə Ermənistanın silahlı qüvvələrini 
məhv etmədi, həm də erməni mifini heçə 
endirdi. Bu Zəfər sayəsində “Ermənistanın 
güclü ordusu var” və “erməni xalqı 
döyüşkən xalqdır” kimi miflərə birdəfəlik 
son qoyuldu.

Uzun illər həyata keçirilən  uğurlu 
daxili və xarici siyasət, dövlət  başçımızın 
qətiyyəti, siyasi iradəsi və düşünülmüş 
strategiyası Azərbaycanı qələbədən-
qələbəyə aparır. Hazırda  respublikamız 

dünyada qalib ölkə kimi tanınır. 
Azərbaycanın tarixinə qələbə səhifəsi yaz-
mış Prezidentə xalqın etibarı və ehtiramı 
sonsuzdur. Söz yox ki, tarixi qələbəmizin 
qazanılmasında xalqın birliyi, siyasi 
həmrəylik mühüm rol oynadı. 

Hər zaman xalqın dəstəyinə arxala-
nan Prezident İlham Əliyev birinci xanım 
Mehriban Əliyeva ilə birlikdə azad edilmiş 
ərazilərə səfərləri ilə öz sevinclərini xalqı 
ilə bölüşməklə yanaşı, həmin əraziləri tez 
bir zamanda bərpa etmək, dirçəltmək, 
dünyaya tanıtmaq əzmində olduğunu 
əyani nümayiş etdirirlər. Bir vaxtlar düşmən 
tapdağı altında qalmış bütün ərazilərimizdə 
hazırda Azərbaycan bayrağı dalğalanır. 
Döyüş meydanında qazandığımız qələbə 
Qarabağda aparılan yenidənqurma, tikinti-
bərpa işlərində də özünü büruzə verir.

Azərbaycanın qələbəsi regiona yeni 
əməkdaşlıq formatları və qonşu ölkələr 
arasında strateji tərəfdaşlıq üçün yeni 
perspektivlər açır. Azərbaycanı qələbədən-
qələbəyə aparan bu siyasi kurs regionun 
inkişafı üçün əlavə stimul olacaq. Bütün 
bunlar həm üçtərəfli, həm də ikitərəfli 
formatlarda fəal əməkdaşlıq imkanları 
yaradacaq. Sözügedən amil tarixi, iqtisadi, 
nəqliyyat, geosiyasi və ən başlıcası, bu re-
gionda təhlükəsizliyin möhkəmləndirilməsi 
baxımından olduqca önəmlidir.

Əliqismət BƏDƏLOV,  
“Xalq qəzeti”

Regional təhlükəsizliyin  
təmin edilməsinə önəmli töhfə 

Moskva Bəyannaməsi Azərbaycanla 
Rusiya arasında möhkəmlənən dövlətlərarası 
münasibətlərə yeni baxış olmaqla, 
əməkdaşlığın inkişafı üçün geniş perspektivlər 
açır. İkinci Qarabağ müharibəsini şanlı zəfərlə 
başa çatdıran Azərbaycan bölgədə siyasi, 
iqtisadi qüdrəti, diplomatik uğurları, hərbi 
üstünlüyü ilə seçilən ölkə olduğunu təsdiqlədi. 
Vətən müharibəsindən sonra da Azərbaycana 
qardaş dəstəyi göstərən Türkiyə ilə Azərbaycan 
arasında müttəfiqlik münasibətlərini əks 
etdirən Şuşa Bəyannaməsinin, daha sonra 
Türkiyə, Azərbaycan və Pakistan parlamentləri 
sədrlərinin iştirakı ilə Bakı Bəyannaməsinin 
imzalanması dünya siyasətində söz sahibi 
olan Azərbaycana beynəlxalq səviyyədə 
artan maraqdan qaynaqlanır. İmzalanan 
sənədlərdə qeyd olunan bəndlərə uyğun 
dövlətlərarası nəqliyyat, ticarət, energetika, 
xalqlararası təmas, təhsil, sosial və mədəniyyət 
mübadiləsi, turizm, informasiya-kommunikasiya 
texnologiyaları sahəsində regional əməkdaşlıq 
üçün əlaqələrin inkişafı bütünlükdə dünya 
siyasətinə təsir edəcək amillərdən olmaqla, 
dövlətimizin maraqlarına tam cavab verir. 

Bəyannəmənin imzalanması Ermənistana 
növbəti ciddi zərbədir. Dövlət başçımızın 
vurğuladığı kimi, ölkəmizlə belə yaxınlıq o 
deməkdir ki, şimal qonşumuz işğalçı dövlətlə 
əməkdaşlığa qeyri-ciddi yanaşır. Prezidentlərin 
görüşündə Azərbaycanla Ermənistan  
arasında münasibətlərin normallaşdırılması, 

  2020-ci ilin 10 noyabrında imzalanan Üçtərəfli 
Bəyanatdan irəli gələn vəzifələrin icrası 
ilə bağlı müzakirələrin aparılması bölgədə 
sülhün, sabitliyin təminatına göstərilən 
diqqətdir. Nəqliyyat əlaqələrinin yaradılması, 
kommunikasiyaların açılması, Azərbaycan–
Ermənistan sərhədinin delimitasiyası və 
demarkasiyası prosesinin sürətləndirilməsi 
ilə bağlı məsələlərin bəyannamədə xüsusi 
olaraq vurğulanması tərəflər arasında 
etimadı, məsuliyyəti artırır. Sərəhədlərin 
toxunulmazlığına qarşılıqlı hörmət, 
beynəlxalq terrorizmə və separatçılığa qarşı 
birgə mübarizə, biri-birinin daxili işlərinə 
qarışmamaq, güc tətbiq etməmək, müttəfiqlik 
münasibətlərinə xələl gətirən hərəkətlərdən 
çəkinmək kimi beynəlxalaq hüquq normalarına 
uyğun prinsiplərin sənəddə yer alması tərəflər 
arasında inamı gücləndirir. 

Ölkələrimiz arasında çox geniş müqavilə-
hüquqi baza var. Bu barədə indiyədək 245 
sənəd imzalanıb. Lakin onların arasında 
Moskva Bəyannaməsi xüsusi əhəmiyyət 
kəsb edir. Bu bəyannamə iki ölkə arasında 
münasibətləri müttəfiqlik səviyyəsinə çıxarır. 
Bu, həm böyük imtiyazdır, həm də böyük 
məsuliyyət. Bəyannamənin hər bəndi 
münasibətlərimizin xarakterinə, dostluq 
hisslərinə, qarşılıqlı maraqlara və gələcək 
hədəflərə yönəlir, böyük perspektivlər açır, 
müsbət meyilləri artırır.

İkitərəfli hərbi əməkdaşlığın 
genişləndirilməsi məsələləri də həmin sənəddə 
öz əksini tapıb. Eyni zamanda, ölkəmizin 
müdafiə qüdrətinin möhkəmləndirilməsi 
istiqamətində davam etdirdiyi siyasətə, 
maraqlarımıza tam cavab verir. Sənəddə qeyd 
olunan “Tərəflər Rusiya Federasiyasının və 
Azərbaycan Respublikasının silahlı qüvvələri 
arasında əməliyyat və döyüş hazırlığı üzrə birgə 
tədbirlərin keçirilməsi də daxil olmaqla, qarşılıqlı 
əməkdaşlığı dərinləşdirəcək, eləcə də, ikitərəfli 
hərbi əməkdaşlığın digər istiqamətlərini inkişaf 
etdirəcəklər” sözləri bu öhdəliyi təsdiqləyir. 

Azər SÜLEYMANOV,  
YAP Nəsimi rayon təşkilatının sədri

Moskvada Azərbaycan və Rusiya prezidentləri İlham Əliyev və Vladimir Putinin imza-
ladıqları 43 bənddən ibarət “Azərbaycan Respublikası ilə Rusiya Federasiyası arasında 
müttəfiqlik qarşılıqlı fəaliyyəti haqqında” bəyannamə münasibətlərin perspektivləri və 
yeni reallıqlar baxımından mühüm əhəmiyyət kəsb edir. Bəyannamənin Azərbaycanın 
dövlət müstəqilliyini tanıyan ilk dövlətlərdən olan Rusiya Federasiyası ilə diplomatik 
münasibətlərin qurulmasının 30 illiyinə təsadüf etməsi sənədin əhəmiyyətini daha da 
artırır. Rusiya ilə Azərbaycan arasında dostluq və mehriban qonşuluq münasibətlərinin 
tarixinə, mədəni və humanitar əlaqələrin, xalqlarımızın maraqlarına uyğun hazırla-
nan sənəd regional və beynəlxalq təhlükəsizliyin və sabitliyin təmin edilməsinə və 
möhkəmləndirilməsinə töhfə verəcəkdir. 

Ədliyyə Nazirliyi adın, ata adının və soyadın 
dəyişdirilməsi ilə bağlı növbəti onlayn brifinq keçirib

Əhalinin ədliyyə fəaliyyəti barədə mütəmadi 
məlumatlandırılması, vətəndaşların ədliyyə orqanlarına 
əlçatanlığının təmin olunması məqsədilə həm kütləvi 
informasiya vasitələrinin, həm də vətəndaş cəmiyyəti 
nümayəndələrinin iştirakı, eləcə də Ədliyyə Nazirliyinin rəsmi 
saytlarının və sosial şəbəkələrdəki səhifələrinin imkanlarından 
geniş istifadə olunması ənənəsi davam etdirilir. Dövlətimizin 
başçısının tapşırıqlarının icrası istiqamətində xüsusi karantin 
rejimi dövründə nazirliyin rəsmi feysbuk səhifəsində ədliyyənin 
müxtəlif fəaliyyət istiqamətləri üzrə canlı yayımların təşkili də 
əhalinin hüquqi maarifləndirilməsində mühüm əhəmiyyətə 
malikdir.

AZƏRTAC xəbər verir ki, bu 
istiqamətdə həyata keçirilən növbəti 
tədbirlər çərçivəsində martın 1-də 
Ədliyyə Nazirliyi tərəfindən onlayn qay-
dada adın, ata adının, soyadın verilməsi 
və dəyişdirilməsi mövzusunda növbəti 
canlı yayım təşkil edilib. 

Onlayn brifinqdə Ədliyyə Nazirliyinin 
Qeydiyyat və Notariat Baş İdarəsinin 
əməkdaşı Nahid Səfərli və Xətai Rayon 
Qeydiyyat Şöbəsinin rəisi Leyla Süley-
manova bu barədə ictimaiyyətə ətraflı 
məlumat veriblər.

Bildirilib ki, Azərbaycanın 
müstəqilliyinin bərpasından indiyədək 
1 milyon 200 minə yaxın şəxsin soyad 
sonluğu dəyişdirilib. Son iki ayda isə 
8 minə yaxın şəxsin soyad sonluğu 
milliləşdirilib. On səkkiz yaşına çatmış 
hər bir Azərbaycan vətəndaşı adını, 
soyadını dəyişdirə bilər.

Ötən il Ədliyyə Nazirliyinin qeydiyyat 

şöbələrində 2346 nəfərin ad, ata adı 
və soyadının dəyişdirilməsi ilə bağlı 
müraciəti təmin olunub.

Onlayn brifinqdə xaricdə verilmiş 
doğum haqqında şəhadətnamədə ad, 
soyad və ata adının dəyişdirilməsi 
qaydası da açıqlanıb. Qeyd edilib ki, 
əgər şəxs Azərbaycan vətəndaşıdırsa, 
yaşadığı yer üzrə qeydiyyat şöbəsinə 
müraciət etməlidir. Şəxsin doğumu 
qeydiyyata alındığı müvafiq ölkəyə 
onun doğumu haqqında akt qeydinin 
istənilməsi ilə bağlı müvafiq sorğu 
göndərilir. Sorğuya əsasən, akt qeydi 
əldə olunduqdan sonra dəyişiklik apa-
rılır. Dəyişiklik edilməsi barədə xarici 
ölkəyə müvafiq bildiriş göndərilir. 

Diqqətə çatdırılıb ki, vətəndaşlar 
övladlarına bir çox hallarda xarici 
teleseriallardakı adları da qoyurlar. 
Azərbaycanda xarici serialların və cizgi 
filmlərinin personajlarının adını övlad-

larına vermək istəyən ailələr də var. 
Valideynlər bilməlidir ki, hansısa xarici 
ölkədə normal səslənən ad Azərbaycan 
dilində düzgün səslənmir və ya fərqli 
anlaşılır. Bu adlar kifayət qədər əcaib 
səslənir. Bu da gələcəkdə həmin uşaq-
ların gülüş hədəfinə çevrilməsinə səbəb 
ola bilər. Ədliyyə Nazirliyi tərəfindən 
nəşr olunmuş “Azərbaycan dilinin böyük 
izahlı onomastik lüğəti” və “Azərbaycan 
dilində şəxs adlarının izahlı lüğəti” 
bütün qeydiyyat şöbələrinə və yerli 
icra hakimiyyəti nümayəndəliklərinə 
paylanıb. Vətəndaşlar nazirliyin elektron 

xidmətləri vasitəsilə də adlarla bağlı 
ətraflı məlumat ala bilərlər.

Vurğulanıb ki, son 10 ildə 24 mindən 
çox şəxs ad, soyad və ata adlarının 
dəyişdirilməsi üçün müraciət edib. 

Məlumat verilib ki, uşağa ad 
valideynlərin razılığı əsasında verilir. 
Hazırda uşaqlara daha çox dini adlar 
qoyulur. Azərbaycanda doğulan oğlan 
və qızlara ən çox Əli, Yusif, Zəhra və 
Zeynəb adları verilib. 

2022-ci ilin ilk iki ayı ərzində 
oğlanlara Yusif, Əli, Uğur, Hüseyn, 
Məhəmməd, qız uşaqlarına isə Zəhra, 
Zeynəb, Məryəm, Fatimə və Aylin adları 
daha çox verilib. Adların qoyulmasına 
icazə verilməyən hallar qanunvericilikdə 
əksini tapıb.

Brifinqdə Ədliyyə Nazirliyinin yeni 
doğulan uşaqlara qoyulan adlarla 
bağlı valideynlərə müraciəti də diqqətə 
çatdırılıb. Vurğulanıb ki, valideynlər öv-
ladlarına əcnəbi, mənasını bilmədikləri, 
səsləndirməkdə çətinlik çəkdikləri adları 
verməmələri mütəmadi tövsiyə olunur. 
Bununla da cəmiyyətə və övladının 
gələcəyinə təsir etmiş olduqları xüsusi 
vurğulanır. Qeyd edilib ki, qeydiyyat 
şöbələrinin ən vacib vəzifələrindən biri 
bununla bağlı maarifləndirmə işi apar-
maqdır. Övladın gələcəyi, cəmiyyətdə 
qarşılanacağı ona verilən adlarla da 
əlaqədar olacaq.

Canlı yayımda maraq doğuran digər 
məsələlər barədə də məlumat verilib, 
sosial şəbəkə istifadəçilərinin sualları 
cavablandırılıb.

TÜRKPA Xocalı soyqırımının 30-cu 
ildönümü ilə əlaqədar bəyanat yayıb

Türkdilli Ölkələrin Parlament Assambleyası 
(TÜRKPA) Xocalı soyqırımının 30-cu ildönümü ilə 
əlaqədar bəyanat yayıb.

Parlamentin Mətbuat 
və ictimaiyyətlə əlaqələr 
şöbəsindən AZƏRTAC-a 
bildirilib ki, bəyanatda 
bəşəriyyət tarixinin ən qanlı 
cinayətlərindən biri olan 
Xocalı qətliamının 30-cu 
ildönümü ilə əlaqədar 
soyqırımı qurbanlarının 
xatirəsi ehtiramla yad 
edilib, Azərbaycan xalqına 

və hökumətinə başsağlığı 
verilib.

Bildirilib ki, 1992-ci il 
fevralın 25-dən 26-na keçən 
gecə erməni silahlı qüvvələri 
tərəfindən Azərbaycanın 
Xocalı şəhərinə edilən hücum 
nəticəsində misli görünməmiş 
qətliam törədilib, yaşlılar, 
qadınlar, uşaqlar da daxil 
olmaqla yüzlərlə günah-

sız Azərbaycan vətəndaşı 
vəhşicəsinə qətlə yetirilib, 
yaralanıb və əsir götürülüb. 
Bu qətliam tarixə ən qəddar 
və qeyri-insani cinayətlərdən 
biri kimi daxil olub. Üzərindən 
illər keçsə də, Xocalı qətliamı 
qurbanlarının xatirəsi unudul-
mur. 

Bəyanatda dünya miq-
yasında həyata keçirilən 
“Xocalıya ədalət!” beynəlxalq 
maarifləndirmə kampa-
niyasında TÜRKPA-nın 
Azərbaycan hökumətinə 
dəstəyi ifadə olunub.

Qeyd edilib ki, 
Azərbaycan 44 günlük Vətən 
müharibəsi nəticəsində 
Ermənistan tərəfindən işğal 
edilmiş torpaqlarını azad 
edərək şanlı zəfər qaza-

nıb və tarixi ədaləti bərpa 
edib. Bütün türk dünyasının 
qürur mənbəyi olan böyük 
zəfər Azərbaycan xalqı-
nın qələbə əzminin parlaq 
təcəssümüdür.




